КММ «№19 жалпы орта білім беретін мектеп»



Тәрбие сағаты.


Тақырыбы: «Бірлігіміз жарасқан,Тәуелсіз ел Қазақстан!»
2 «Ә» сынып

2014-2015 оқу жылы

Тақырыбы: «Бірлігіміз жарасқан,Тәуелсіз ел Қазақстан!»
	Мақсаты: «Достық», «Өзара сыйластық» ұғымдарының адамгершілік құндылықтары ретіндегі мәнін ашу. Тәуелсіздік жайында түсінік беру.
	Міндеттері:
· Оқушы, мұғалім және ата – ана арасында жағымды қарым – қатынас жасауға, ата – аналардың мектеп өміріне араласуына, өздерінің бала алдындағы жауапкершіліктерін, оларға қажет екендігін сезінуге бағдарлау.
· Өзара сыйластық, өзара түсіністік, өзара көмек қарым – қатынастарын дамыту, Отанына деген сүйіспеншілігін арттыру.
· Отбасы – Отанның бір бөлшегі екендігін ұғындырып, оқушыларды ынтымақ пен бірлікке, татулық пен ұйымшылдыққа тәрбиелеу.
	Көрнекі құралдар. Слайд, үнтаспа,шарлар  , гүлдер, шаңырақ .

Жүргізуші: Құрметті қонақтар, ұстаздар ! Бүгінгі 'Бірлігіміз жарасқан,Тәуелсіз ел Қазақстан!" атты мерекелік кездесуге хош келдіңіздер! Сіздер білесіздер, кең байтақ Қазақстанда 130-дан астам ұлт өкілдері тұрып жатыр. Әрине, бұл қазақ халқының ұлылығынан, "Кең болсаң, кем болмайсың" дегендей қазақ халқының пейілінің кеңдігінен басқа ұлт өкілдерінің тұрып жатқан жайы бар.

Қазақ осы - айтатұғын елге сыр,
О, ағайын, халық емес ол кесір.
Қазақ осы - аңғал-саңғал жабусыз,
Қазақ осы - ағыл-тегіл, көл-көсір.
Қазақ осы - дала дейтін, күн дейтін,
Қазақ осы - өнер алды тіл дейтін.
Қазақ осы - карасың ба, ақсың ба,
Қоңырсың ба, жатырқауды білмейтін, - деп жырлаған Қадыр Мырзалиев ағамыз. Сол айтқандай, ұлы қазақ даласында басқа ұлт өкілдерінің бір шаңырақтың астында татулықта, сыйластықта өмір сүріп жатқаны сіздерге мәлім. Бүгінгі кездесуіміз - Қазақстанда тұрып жатқан басқа ұлт өкілдеріне деген сыйластығымыз. құрметтілігіміз, парасаттылық пен имандылығымыздың айғағы.
	Кездесуді бастауға рұксат етіңіздер! Енді қонактарды таныстырып өтейін. 
Күй ойналып ортаға шаңырақты шығару.Барлық ұлттар шаңырақ маңына жиналады..
Қазақ
Орыс
Украйн
Өзбек
Грузин
Корея 


Жүргізуші:Тілі бөлек болғанымен тілек бір,
Ұлы достық мәпелеген жүрек гүл.
Қазақстан бар ұлысқа шаңырақ,
Шайқалмастан шаттығымыз тіреп тұр.


Ералы:            Мен қазақпын, мың өліп, мың тірілген,
                        Жөргегімде таныстым мың тіліммен.
                        Жылағанда жүрегім күн тұтылып,
                        Қуанғанда күлкімнен күн түрілген.
                        Мен – қазақпын, биікпін, байтақ елмін,
                        Қайта тудым өмірге қайта келдім. 
                        Мен мың да бір тірілдім мәңгі өлмеске
                        Айта бергім келеді, айта бергім.
1-оқушы :                                Ортақ мекен жер шары,
                                                  Төбемізде бір аспан.
                                                  Барлық ұлттың баласы,
                                                  Достығымыз жарасқан.
2-оқушы:                                Ортақ бізге бір Отан,
                                                  Ортақ жердің байлығы.
                                                  Еңбек ортақ, жыр ортақ,
                                                  Ортақ бізге барлығы.
3-оқушы:                                Елім менің, жарқыраған, жайнаған,
                                                Бақ біткенде бұлбұл құсы сайраған.
                                                Елім менің биіктігі шарайнам,
                                                Қыран құсы көгінде мың самғаған!
4-оқушы:                                Ағайын-туған – бар адам,
                                               Адалдық үшін жаралған.
                                               Бар қымбат туыстық,
                                               Баянды болсын тыныштық!
5-оқушы:                                 Тілегі бір,
                                               Жүрегі бір.
                                               Достармен біз біргеміз.
                                               Туыс барда құрыштан да,
       
                                        Берік біздің іргеміз!
6-оқушы:
                                             Жақсылыққа, бақытқа,
                                            Талпынған әр уақытқа.
                                            Бала біткен дос-бауыр,
                                            Болмасын еш тосқауыл!
7-оқушы: Тәуелсіздік кіндігін
                 Кескен халық бірлігі.
                  Ынтымағы барша ұлттың
                Нұрын шашқан күн бүгін.
8-оқушы:
Елтаңбасы елімнің
Неткен әйбат әдемі.
Тұнығындай көңілдің
Ортада аспан әлемі.
9-оқушы: 
Жарасқан байрақтың мәні бар,
Көк аспан, күн- қыран сәні бар.
Көк байрақ ашық күн кеңісім,
Алтын күн белгісі жеңістің.

10-оқушы: Көрікті өлкеме қарашы,
Тізілген орман- тау, қаласы.
Алтай мен Атырау арасы,
Қазақтың кең- байтақ даласы.



Әнұран орындалады.

Хормен:
Ақпыз, қара, сарымыз,
Ағайынбыз бәріміз.
Ортақ болсын асар тау,
Жеміс толы бақша-бау.
Болсын жер мен су ортақ,
Болсын бізге ну ортақ.
Ақпыз, қара, сарымыз,
Ағайынбыз бәріміз!
Жүргізуші:«Әр халықтың тілі – қайнар судың тұнбасындай мөлдір, ал дәстүрі саф алтындай бағалы, ән-жыры үн болған шалқар дариясы. Сондықтан бейбітшілік пен татулықтың тоғысында елдің болашағы жастар болып, бұл мерекені тойламақпыз, өйткені бұл беріктігіміздің айнасы, татулығымыздың тұтқасы. Баршамызды бір шаңыраққа біріктірген Отанымыз тұрғанда біз Достыққа сенеміз!» – деп өздерінің еліміздің жарқын болашағына деген сенімдерін білдіріп, білім мен өнерді, жаңашылдық пен ізгілікті, достық пен бірлікті өздеріңе үлгі тұта біліңдер. 

1995 жылдың наурызында дүние жүзіне үлгі болып отырған, ұлтаралық татулық пен тұрақтылықтың феномені – Қазақстан халықтары Ассамблеясы құрылды. Бұл ешбір елде болмаған ерекше, саяси маңызы зор құрылым.
	Ассамблея 365 мүшесі, 471-ден астам республикалық, өңірлік, облыстық, қалалық ұлттық-мәдени бірлестіктері 500-ге жуық кіші ассамблея мүшелерінің бастарын біріктіріп, біздің ортақ үйіміз – Қазақстанда шынайы достықты қамтамасыз етіп келеді.
Би


1.Тілі басқа тілегі бір біргеміз,
Өздеріңмен жүздесеміз күнде біз.
Мақсат ортақ, бейбітшілік ұран боп
Татулықтан бұзылмасын іргеміз.
(Сахнаға қазақ  халқын шақырамыз)


2.Мен оның түнін сүйем, күнін сүйем,
Ағынды өзен, асқар тау, гүлін сүйем,
Мен оның қасиетті тілім сүйем,
Мен оның құдіретті үнін сүйем.
 (Сахнаға орыс халқын шақырамыз)
3.Бар жәндігін сүйемін қыбырлаған,
Бәрі маған: «Отан!»-деп сыбырлаған
Жаным менің, Кеудемді жарып шық та,
Бозторғайы бол да оның шырылдаған.
(Сахнаға  украйн   халқын шақырамыз)


4.Бұл күні қырқаларға гүл тұнады,
Бар әлем бір-ақ сәтте құлпырады.
Әлемге дос құшағын жая келген,
Армысын, бар халқымның ынтымағы!
Бармысын, қазағымның ынтымағы!
	(Сахнаға өзбек  халқын шақырамыз)
	1-жүргізуші:
5.Әйнегі күн, шатыры аспан,
Кең дала, төсі толқыған ән.
Көлдері көкке күмістер шашқан,
Қазақстан-Республикам менің!
	2-жүргізуші:
	(сахнаға грузин  шақырамыз).
6.Ынтымағы жарасқан берек күн,
Білдіреді болашақ ел ертеңін.
Татулық пен достығың арта берсін.
Құтты болсын бүгінгі мереке күн.
           (сахнаға корея   шақырамыз).

Жүргізуші:
Қазақ жері достықтың гүлстаны
Дархан өлкем мерейлі ырыс бағы
Күрестерде еңбекте, мерекеде
Мұнда сан ұлт қолдасып ту ұстады.

Ән:Туған ел 
Жүргізуші:
Ұлыстарымыз тамыр болған ежелден,
Кімдер қашсын қазақтайын ер елден
Достығымыз ғасырларға жарасқан
Туған елім, шарықтай бер кемелден!
Марапаттау.

